
AKADEMIK KO‘NIKMA VA 
UNING TIPOLOGIK TASNIFI

N. J. Isakulova
O‘zDJTU, pedagogika fanlari doktori, professor

Annotatsiya: Akademik ko‘nikmaning mazmun-mohiyati hamda uning tipologik tasnifi ilmiy jihatdan tahlil qilinadi. Aka-
demik faoliyat samaradorligini ta’minlovchi kognitiv, kommunikativ, tashkiliy, refleksiv hamda jamoada ishlash (team-
working) akademik ko‘nikmalarining nazariy asoslari yoritiladi. Shuningdek, ushbu ko‘nikmalarning ta’lim jarayonidagi 
o‘rni, ularning o‘zaro bog‘liqligi hamda samarali akademik faoliyatni shakllantirishdagi ahamiyati ilmiy nuqtai nazardan 
asoslab beriladi.

Kalit so‘zlar: akademik ko‘nikma, akademik ko‘nikmaning mazmun-mohiyati, tipologik tasnif, kognitiv akademik ko‘nikma, 
kommunikativ akademik ko‘nikma, tashkiliy akademik ko‘nikma, refleksiv akademik ko‘nikma, jamoada ishlash (team-
working) akademik ko‘nikmasi.
Abstract: The content and essence of academic skills and their typological classification are analyzed. The theoretical 
foundations of cognitive, communicative, organizational, reflective, and teamworking academic skills that ensure effective 
academic performance are highlighted. The role of these skills in the educational process, their interrelation, and their 
importance in forming effective academic activity are also substantiated.

Key words: academic skills, essence of academic skills, typological classification, cognitive academic skills, communica-
tive academic skills, organizational academic skills, reflective academic skills, teamworking academic skills.
Аннотация: Рассматриваются содержание и сущность академических навыков, а также их типологическая 
классификация. Освещаются теоретические основы когнитивных, коммуникативных, организационных, рефлек-
сивных и академических навыков командной работы (teamworking), обеспечивающих эффективность академиче-
ской деятельности. Также обосновывается роль данных навыков в образовательном процессе, их взаимосвязь и 
значение в формировании эффективной академической деятельности.

Ключевые слова: академический навык, сущность академического навыка, типологическая классификация, 
когнитивные академические навыки, коммуникативные академические навыки, организационные академические 
навыки, рефлексивные академические навыки, академические навыки командной работы (teamworking).

KIRISH
Globallashuv va axborot texnologiyalarining jadal rivojlanishi sharoitida oliy ta’lim tizimida talabalardan 

nafaqat nazariy bilimlarni egallash, balki ilmiy axborotni izlash, tahlil qilish, qayta ishlash hamda akademik 
muhitda samarali muloqot qilish kabi akademik ko‘nikmalarga ega bo‘lish talab etilmoqda. Shu sababli 
akademik ko‘nikmalarni tizimli o‘rganish va ularning tarkibiy tuzilishini aniqlash muhim ilmiy vazifa hisoblanadi. 
Oliy ta’limda kredit-modul tizimining joriy etilishi talabalarning mustaqil ta’lim faoliyati ulushini oshirdi. Bu esa 
o‘quv jarayonida akademik yozuv, tanqidiy fikrlash, ilmiy manbalar bilan ishlash, referat va ilmiy maqola tayyor-
lash kabi ko‘nikmalarni rivojlantirishni talab qiladi. Akademik ko‘nikmalarni tipologik jihatdan tasniflash ularni 
samarali shakllantirish metodikasini ishlab chiqishda muhim metodologik asos bo‘lib xizmat qiladi. Akademik 
ko‘nikmalarni tipologik tasniflash talabalarning o‘qish, yozish, tahlil qilish, muloqot qilish hamda tadqiqot olib 
borish faoliyatini integrativ tarzda rivojlantirish imkonini beradi. Bu esa oliy ta’lim muassasalarida ta’lim sifatini 
oshirish va bo‘lajak mutaxassislarning kasbiy kompetentligini shakllantirishda muhim ahamiyat kasb etadi.

Bilimlar, ko‘nikmalar va qobiliyatlar turli xarakter va ahamiyatga ega. Bilimlar – bu axborotni nazariy jihatdan 
anglash bo‘lsa, ko‘nikmalar va qobiliyatlar bilimlarning real hayotdagi amaliy qo‘llanilishini ifodalaydi. Ko‘nik-
malarni egallash tajriba va tizimli mashq orqali amalga oshadi, qobiliyatlar esa inson tabiatida mujassam bo‘lib, 
muayyan faoliyat turlari yoki malakalarga bo‘lgan kuchli moyillikda namoyon bo‘ladi [8] (1-jadval).

1-jadval: Bilimlar, ko‘nikmalar va qobiliyatlarning farqlari
Farqlar Bilim Ko‘nikma Qobiliyat

Ta’rif bu predmetni nazariy yoki 
amaliy jihatdan tushunishdir

bu ta’lim yoki tajriba natijasida 
rivojlanadigan xatti-harakatlardir

bu biror ishni bajarishga 
bo‘lgan layoqat sifatidir

Egallanishi ta’lim olish yoki tajriba 
orqali egallanadi

mashq qilish yoki o‘zlashtirish natijasida 
shakllangan xulq-atvordir

tug‘ma yoki tabiatan mavjud 
bo‘ladi

Misol pirog pishirishni bilish pishirish jarayonidagi mahorat yoki 
tayyorlash amaliyoti

tafsilotlarga e’tibor berish kabi 
tabiiy qobiliyatga ega bo‘lish

Rivojlanishi tajriba ortishi bilan 
ko‘payadi muntazam mashq orqali rivojlantiriladi ma’lum darajagacha 

takomillashtirilishi mumkin

Ko‘nikmalar – bu ta’lim yoki tajriba natijasida rivojlanadigan malakalardir. Ular bilimlarni aniq va amaliy 
vaziyatlarda qo‘llay olish qobiliyatiga taalluqlidir. Ko‘nikmalarni amaliyotsiz rivojlantirib bo‘lmaydi. Masalan, 
shaxsning ijtimoiy ko‘nikmalari odamlar bilan o‘zaro muloqot jarayonida – kuzatish, tinglash va gapirish orqali 
shakllanadi. Ko‘nikmalarni egallash ko‘pincha sinov va xatolar usuli orqali amalga oshadi.

MAVZUGA OID ADABIYOTLAR SHARHI
Akademik ko‘nikmalar masalasi zamonaviy pedagogika va oliy ta’lim metodikasida muhim ilmiy yo‘na

lishlardan biri sifatida o‘rganilmoqda. Xususan, Mirzaxadjayeva Shahzoda va Raxmatullayev Qudrat Shuxrat 
o‘g‘lining tadqiqotlarida akademik ko‘nikmalar talabalarning kasbiy kompetentligini shakllantirishda asosiy 
omillardan biri sifatida talqin qilinadi. Mualliflar akademik ko‘nikmalarni ilmiy axborot bilan ishlash, tanqidiy 
fikrlash, akademik yozuv hamda tadqiqot faoliyatini amalga oshirish bilan bog‘liq kompleks malakalar tizimi 
sifatida izohlaydilar. Ularning fikricha, mazkur ko‘nikmalarni rivojlantirish oliy ta’lim muassasalarida ta’lim sifatini 
oshirish hamda bo‘lajak mutaxassislarning kasbiy tayyorgarligini mustahkamlashga xizmat qiladi.

Akademik ko‘nikmalarni shakllantirishning nazariy asoslari Velikaya E. V. tomonidan ham keng yoritilgan. 
Olimaning ilmiy ishlarida talabalarda akademik ko‘nikmalarni rivojlantirish ta’lim jarayonining muhim tarkibiy 
qismi sifatida ko‘rib chiqiladi. Muallif akademik o‘qish, akademik yozuv, ilmiy axborotni tahlil qilish va mustaqil 
tadqiqot olib borish ko‘nikmalarini talabaning akademik muvaffaqiyatini ta’minlovchi asosiy omillar qatoriga 
kiritadi. Shuningdek, tadqiqotda akademik ko‘nikmalarni rivojlantirish jarayonida kommunikativ va kognitiv faoli-
yatning o‘zaro uyg‘unligi alohida ta’kidlanadi.

Akademik ko‘nikmalar tushunchasining pedagogik mazmunini aniqlashda rus pedagogika maktabi olim-
lari ham muhim hissa qo‘shgan. Jumladan, Demidova Olga Mixaylovna va Pozdeeva Svetlana Ivanovna ilmiy 
tadqiqotlarida “academic skills” atamasining pedagogik talqini, uning mazmuniy chegaralari hamda ta’lim jara
yonidagi ahamiyati tahlil qilingan. Mualliflarning ta’kidlashicha, akademik ko‘nikmalar ilmiy matnlar bilan ishlash, 
axborotni tizimlashtirish, mantiqiy fikrlash va ilmiy muloqot olib borish jarayonida shakllanadigan kompleks 
malakalar tizimini ifodalaydi.

Talabalarda akademik kompetensiyalarni shakllantirish masalasi Gordenko N. V. tadqiqotlarida ham keng 
o‘rganilgan. Muallif oliy ta’lim muassasalarida akademik kompetensiyalarni rivojlantirish jarayonini o‘quv faoli-
yati, tadqiqot faoliyati hamda mustaqil ta’lim jarayoni bilan uzviy bog‘liq holda tahlil qiladi. Tadqiqot natijalariga 
ko‘ra, akademik ko‘nikmalar talabaning o‘quv jarayonida faol ishtirok etishi, ilmiy manbalar bilan ishlashi hamda 
mustaqil ilmiy xulosalar chiqarish qobiliyatini rivojlantirishda muhim ahamiyatga ega.

Kompetensiyaviy yondashuv nuqtai nazaridan akademik ko‘nikmalarni tushuntirishda Xutorskoy A. V. ilmiy 
qarashlari ham alohida ahamiyat kasb etadi. Olim ta’lim jarayonida kompetensiya va kompetentlik tushuncha-
larining metodologik asoslarini yoritib, akademik ko‘nikmalarni shaxsning ta’limiy faoliyatini samarali tashkil 
etishga xizmat qiluvchi muhim omil sifatida baholaydi. Uning fikricha, akademik ko‘nikmalarni shakllantirish 
talabalarda funksional savodxonlikni rivojlantirish, ilmiy fikrlashni shakllantirish hamda mustaqil bilim olish 
qobiliyatini rivojlantirishga xizmat qiladi.

TADQIQOT METODOLOGIYASI
Kuzatish metodi talabalarning o‘quv jarayonidagi real faoliyatini tahlil qilishga imkon beradi. Ushbu 

metod orqali dars jarayonida fikr bildirish, ilmiy munozarada ishtirok etish, savol berish, mustaqil ishlash kabi 
akademik ko‘nikmalar namoyon bo‘lishi o‘rganiladi. Kuzatishning afzalligi – u talabaning tabiiy muhitdagi faoli-
yatini o‘rganish imkonini beradi, biroq natijalar tadqiqotchining subyektiv bahosiga bog‘liq bo‘lishi mumkin.

Testlar akademik ko‘nikmalarning shakllanganlik darajasini aniqlashda eng ko‘p qo‘llaniladigan metod-
lardan biridir. Ushbu metod orqali talabalarning o‘qish, yozish, axborotni tahlil qilish, mantiqiy fikrlash va ilmiy 
matn bilan ishlash kabi akademik ko‘nikmalari baholanadi. Testlarning afzalligi shundaki, ular qisqa vaqt ichida 

ko‘p sonli respondentlarning bilim va ko‘nikmalarini aniqlash imkonini beradi. Biroq testlar ko‘pincha akademik 
faoliyatning ijodiy va analitik jihatlarini to‘liq aks ettira olmaydi.

Anketa-so‘rovnoma metodi talabalarning akademik faoliyatga bo‘lgan munosabati, o‘zini o‘zi bahola
shi, o‘qish strategiyalari va o‘rganish usullari haqida ma’lumot to‘plash imkonini beradi. Anketa-so‘rovnoma 
yordamida akademik ko‘nikmalarning rivojlanishiga ta’sir etuvchi omillar ham aniqlanadi. Biroq bu metod 
subyektiv fikrlarga asoslanganligi sababli natijalarni boshqa metodlar bilan solishtirish zarur.

Akademik ko‘nikma – bu ta’lim oluvchining bilimlarni egallash, qayta ishlash, qo‘llash va mustaqil ravishda 
rivojlantirishga xizmat qiluvchi intellektual, kognitiv, kommunikativ va metakognitiv faoliyatlar majmuidir. U 
shaxsning o‘quv faoliyatida muvaffaqiyatli ishtirok etishini ta’minlaydi hamda uzluksiz ta’lim uchun poydevor 
bo‘lib xizmat qiladi. Ilmiy adabiyotlarda akademik ko‘nikma:

•	 o‘rganishni o‘rganish (learning to learn);

•	 o‘quv kompetensiyasi;

•	 ta’limiy strategiyalar majmui sifatida ham talqin qilinadi.

“Academic skills” tushunchasi G‘arb ilm-fanida 1974-yilda paydo bo‘lgan [2; 267-b.], Rossiya ilm-faniga esa 
ushbu tushuncha taxminan 2003-yildan boshlab, Rossiyaning Bolonya jarayoniga qo‘shilishidan so‘ng kirib 
kela boshlagan. Bu davrda Rossiya ilmiy va pedagogik jamoatchiligi nafaqat o‘zlari uchun yangi bo‘lgan ushbu 
atamalarning mazmun-mohiyatini anglashga, balki ularni Rossiya oliy ta’limi kontekstida to‘g‘ri qo‘llashga ham 
intilgan. Mazkur jarayon ayniqsa magistratura ta’limi uchun o‘quv dasturlari va fanlarni ishlab chiqish jarayonida 
jadal kechgan, chunki uning professor-o‘qituvchilar tarkibiga nisbatan yuqoriroq talablar qo‘yilgan edi. Gap 
academic skills tushunchasini bevosita Rossiya ta’lim muhitiga ko‘chirib o‘tkazish haqida emas, balki ushbu 
tushunchaning dastlabki (“asl”) kontekstiga zid kelmaydigan, shu bilan birga Rossiya oliy ta’lim muassasala-
rining ta’limiy amaliyoti xususiyatlari va an’analarini hisobga oladigan jihatlarini ajratib ko‘rsatish haqida borgan. 
Rus tilidagi metodik, pedagogik va psixologik adabiyotlarda “akademik ko‘nikmalar”, “akademik malakalar”, 
“akademik kompetensiyalar” kabi atamalar uchraydi. “Academic skills” atamasining talqinlaridagi bunday xilma-
xillik va ularning turlicha aniqlashtirilishi ushbu terminni Rossiya pedagogika fanida hamda bakalavr va magis-
trlarni kasbiy tayyorlash amaliyotida o‘zlashtirish jarayonida muayyan qiyinchiliklarni keltirib chiqarmoqda [6].

Akademik ko‘nikmalar oliy ta’lim muassasalarida muvaffaqiyatli tahsil olish va ilmiy tadqiqotlar olib borish 
uchun zarur bo‘lgan malaka va kompetensiyalar majmuasini anglatadi. Ushbu ko‘nikmalarga tanqidiy fikrlash, 
axborotni tahlil qilish, akademik yozuv, manbalar bilan ishlash, vaqtni boshqarish hamda o‘quv jarayonini 
samarali tashkil etish qobiliyatlari kiradi. Akademik ko‘nikmalarni rivojlantirish har bir talaba va tadqiqotchining 
ta’limiy yo‘lida fundamental ahamiyatga ega bo‘lib, aynan shu kompetensiyalar o‘quv dasturlarini muvaffaqiyatli 
o‘zlashtirish bilan bir qatorda ilmiy bilimlar rivojiga munosib hissa qo‘shish imkonini beradi [7].

TAHLIL VA NATIJALAR
Zamonaviy ta’lim standartlari o‘zaro bog‘liq va bir-birini to‘ldiruvchi akademik ko‘nikmalarning komponent-

larini ajratib ko‘rsatadi:
•	 tanqidiy va analitik fikrlash – axborotni baholash, sabab-oqibat bog‘liqliklarini aniqlash va asoslangan xulo-

salar chiqarish qobiliyati;
•	 akademik yozuv – muayyan fan talablariga mos keladigan ilmiy matnlarni yaratish malakasi;
•	 axborot savodxonligi – tegishli axborot manbalarini izlash, tanlash va tahlil qilish ko‘nikmalari;
•	 tadqiqotchilik ko‘nikmalari – ilmiy tadqiqotlarni rejalashtirish va amalga oshirish qobiliyati;
•	 kommunikativ ko‘nikmalar – o‘z ishining natijalarini samarali taqdim eta olish malakasi;
•	 tashkiliy ko‘nikmalar – ta’limiy maqsadlarga erishish uchun vaqt va resurslarni rejalashtirish [7] (1-rasm).

Talabalarga academic skills (akademik ko‘nikmalar) nazariyani o‘rganishga emas, balki bevosita o‘qish 
jarayonining amaliyotiga yo‘naltirilgan bo‘lib, quyidagi sxema asosida tashkil etiladi:
•	 fan (mavzu) bilan tanishtirish;
•	 ma’ruzani tinglash va konspekt qilish;
•	 tadqiqot faoliyati;
•	 munozara (diskussiya) o‘tkazish;
•	 akademik yozma ish bajarish;
•	 taqdimot qilish [3].



AKTABGACHA VA
AKTAB TA’LIMI

AKTABGACHA VA
AKTAB TA’LIMI

1065

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, mart, 3-son

1-rasm: Akademik ko‘nikmalarning komponentlari

Akademik ko‘nikmalarni rivojlantirish kursi ta’lim oluvchilarga ham ta’lim muassasasida o‘qish jarayonida, 
ham keyingi oliy kasbiy ta’limni olishda yanada muvaffaqiyatli bo‘lishga yordam beradi. Turli axborot manbala
ridan foydalanish, o‘qilgan matnning asosiy g‘oyasini tushunish, yozma ishlarning turli shakllarini bajarish, 
taqdimotlar tayyorlash, o‘z nuqtayi nazarini dalillar asosida isbotlay olish kabi ko‘nikmalar keyingi kasbiy ta’lim 
uchun mustahkam poydevor yaratadi.

Ta’lim jarayonida umumta’limiy ko‘nikmalarga alohida e’tibor qaratiladi. Jumladan, maqsad qo‘yish, vaqtni 
rejalashtirish, o‘z ishini baholash va o‘zaro baholash ko‘nikmalarini shakllantirish muhim hisoblanadi. Har bir 
dars boshida dars yakuniga qadar erishilishi lozim bo‘lgan maqsad va amaliy vazifalar belgilanadi, bu esa ta’lim 
oluvchilarga belgilangan maqsad sari qanchalik ilgarilaganini baholash imkonini beradi.

Akademik ko‘nikmalar shaxsning ilmiy-ijodiy salohiyatini oshirish, axborotni izlash, qayta ishlash, tahlil 
qilish va mustaqil xulosa chiqarish qobiliyatlarini o‘z ichiga oladi. Quyidagi asosiy akademik ko‘nikmalar mavjud:

•	 tahliliy fikrlash – muammolarni aniqlash va ularni ilmiy usullar yordamida hal qilish;

•	 ilmiy tadqiqot olib borish – ishonchli manbalarni o‘rganish, eksperimentlar o‘tkazish va natijalarni baholash;

•	 yozma va og‘zaki muloqot ko‘nikmalari – ilmiy maqolalar yozish, hisobotlar tayyorlash va omma oldida 
chiqish qilish;

•	 axborot bilan ishlash – ishonchli manbalarni tanlash, statistik ma’lumotlarni tahlil qilish va natijalarni tush-
unarli tarzda yetkazish [1].

Akademik ko‘nikmalar nafaqat ta’lim jarayonida, balki turli kasbiy sohalarda ham katta ahamiyatga ega. 
Ular mutaxassisning mantiqiy va tizimli fikrlashini rivojlantiradi hamda ilmiy yangiliklarni o‘zlashtirishga yordam 
beradi.

Akademik ko‘nikmalar ikki guruhga bo‘linadi:

•	 umumiy – turli fanlarni o‘rganish jarayonida egallanadi (o‘qish, yozish va boshqalar);

•	 maxsus (tor ixtisoslashgan) – faqat muayyan fan doirasida o‘qish jarayonida shakllanadi (ustun usulida 
hisoblash, kimyoviy moddalarning valentligini aniqlash va hokazo).

Shunday qilib, o‘rganilgan rus va ingliz tillaridagi ilmiy adabiyot manbalarida keltirilgan “akademik”, “ko‘nik-
malar”, “malakalar”, “kompetensiyalar”, “kompetentlik” atamalari ma’nolarining tahliliga asoslanib, academic 
skills tushunchasini “akademik ko‘nikmalar”, “akademik malakalar”, “akademik kompetensiyalar” va “akademik 
kompetentlik” sifatida talqin qilish mumkin, degan xulosaga kelish mumkin [6].

Akademik ko‘nikmalar – bu nutqiy akademik malakalarning aspektual, avtomatlashtirilgan tarkibiy qism-
lari bo‘lib, masalan, akademik o‘qish, yozish, gapirish va tinglab tushunish malakalarini o‘z ichiga oladi. O‘z 
navbatida, akademik malakalar – bu ilmiy uslub yoki o‘quv-ilmiy subuslub vositalari orqali fikrni og‘zaki va 
yozma shaklda idrok etish hamda ifodalash qobiliyatidir [6].

Akademik kompetensiyalar esa ta’lim oluvchining ta’limiy faolligi va mustaqilligini ta’minlaydigan, o‘quv, 
ta’limiy hamda shaxsiy vazifalarga erishishga xizmat qiluvchi malakalar majmuasidir [4].

Zamonaviy jamiyatda ta’lim sohasida kompetensiyaviy hamda tizimli-faoliyatga yo‘naltirilgan yondashuv
lar yetakchi hisoblanishini ta’kidlash zarur. Bu shuni anglatadiki, ta’lim muassasasi ta’lim oluvchisi va talaba 
nafaqat tavsifiy xarakterdagi ma’lumot va bilimlarni, balki protsessual, instrumental bilimlarni ham egallaydi. 
Bu esa talabalarda faqat bilimlarni o‘zlashtirish emas, balki ularni yuzaga kelayotgan muammolarni hal etishda 
qo‘llay olish qobiliyatini shakllantirishga, shuningdek, faqat faktik emas, balki funksional savodxonlikni rivojlan-
tirishga xizmat qiladi.

Akademik ko‘nikmalar, akademik malakalar va akademik kompetensiyalar o‘zaro ierarxik munosabatda 
bo‘ladi (2-rasm).

2-rasm: Akademik ko‘nikmalar, malakalar va kompetensiyalarning o‘zaro nisbatlari

Zamonaviy oliy ta’lim muassasasi bitiruvchisi mustaqil kasbiy hayotga qadam qo‘yishda noaniqlik va 
belgilab berilmagan vaziyatlarda yo‘l topa oladigan, eski kasbiy faoliyat me’yorlari va mazmunlari allaqachon 
o‘z ahamiyatini yo‘qotgan, yangi me’yorlar esa hali aniq shakllanmagan sharoitda harakat qila oladigan malaka 
va ko‘nikmalarga ega bo‘lishi lozim.

Shu munosabat bilan shaxsda dunyoqarashiy, bilish, kommunikativ va ijodiy sifatlarni shakllantirish orqali 
oldindan natija beruvchi kompleks ta’limiy natija turi zarur bo‘lib, bunday sifatlar kompetensiyalar yoki kompe-
tentliklar deb ataladi.

Kompetensiya – bu jamiyat tomonidan belgilangan, jamiyat va uning ta’lim sohasi rivojlanishining muayyan 
bosqichida dolzarb bo‘lgan ta’lim oluvchining ta’limiy tayyorgarligiga qo‘yiladigan talabdir. Bunda (ijtimoiy va 
shaxsiy) qadriyat sifatida ko‘pincha “o‘lik yuk” bo‘lib qoladigan bilimlarning o‘zi emas, balki ularni real yoki 
“kvazi-real” vaziyatlarda tez va samarali qo‘llay olish qobiliyati (tayyorligi) e’tirof etiladi.

O‘z navbatida, kompetentlik – bu shakllangan, barqaror shaxsiy sifatdir [9]. Shunday qilib, kompetensiyaviy 
yondashuv doirasida akademik malakalarni akademik sohada standart va nostandart vazifalarni mustaqil va 
muvaffaqiyatli hal etishga imkon beradigan shaxsiy sifatlar majmui sifatida talqin qilish mumkin.

XULOSA VA TAKLIFLAR
Kognitiv, nutqiy va akademik ko‘nikmalarni o‘rgatish klassik ABA (Applied Behavior Analysis) doirasidagi 

asosiy qiziqish va tadqiqot obyektlaridan biridir. Discrete Trial Teaching (DTT) – vizual idrok ko‘nikmalarini 
(masalan, ma’lum bir namuna yoki model asosida mozaika yig‘ish), taqlid qilish ko‘nikmalarini (ham nutqiy, ham 
nonutqiy), ko‘rsatmalarni tushunish, buyumlar va harakatlarni nomlash, grafomotorika (chizish va yozish), arif-
metika va o‘qish, aniq hamda mavhum tushunchalarni anglash kabi ko‘nikmalarni o‘rgatishda eng ko‘p qo‘llani
ladigan metod hisoblanadi va hokazo. Ko‘pincha aynan Discrete Trial Teaching ABA bilan bevosita bog‘lanadi, 
shu sababli butun ABA dasturi DTT asosida quriladi. Natijada shunday holatlar tez-tez yuzaga keladiki, ayrim 
ko‘nikmalarni o‘rganishda sezilarli yutuqlarga erishilgan bo‘lsa-da, boshqa ko‘nikmalar rivojlanmay qoladi yoki 
ularni qo‘llash faqat ayrim vaziyatlarda mumkin bo‘ladi. Bu esa umumlashtirish jarayonini qiyinlashtiradi [5].

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


